
San 2epp Benedittu Labré -

Qaddis Fran¢iz li zar iz-Zejtun

Iz-Zejtun huwa mzejjen bi storja interes-
santi kemm ta’ grajjiet miktuba kif ukoll
grajjiet irrakkontati marbuta ma’ diversi
gaddisin. Fost dawn il-grajjiet irrakkon-
tati hemm il-grajja ta’ meta San Pawl gie
z-Zejtun u dik dwar iz-zjara ma tantx
maghrufa tal-qaddis Franciz San Guzepp
Benedittu Labre.
San Guzepp Benedittu Labre twieled f’
Ameltss fi Franza nhar is-26 ta’ Marzu
1748. F'zoghzitu hass il-vokazzjoni li jghix
il-hajja kontemplattiva kemm f’'monasteri |
tal-Ordni tat-Trappisti u Cistercensi imma
gatt ma kien ac¢cettat minhabba xi prob-
lemi f’sahhtu. Maz-zZzmien beda jhoss li
hajtu kellha tkun bhal dik ta’ San Frangisk
t'’Assisi, fil-fatt kien ukoll dahal mem-
bru tat-terza ordni Frangiskan. Hu beda
jorqod barra fuq xi zuntier ta’ knisja u
jiekol minn dak li jaghtuh in-nies. Mal-
ewwel daqqa t'ghajn hafna kienu jahsbuh
xi kriminal imma wara kienu jaraw fih bniedem ta’ qdusija kbira.
Minn hawn hu beda jghix hajja ta’ pellegrin iZur santwarji u knejjes madwar I-
Ewropa. L-iktar postijiet li baqghu marbuta maz-zjajjar tieghu kienu santwarji
fi Franza, l-Isvizzera u l-famuz santwarju ta’ San Gakbu ta’ Compostela fi Spanja.
[1-bicca I-kbira ta’ hajtu ghexa l-Italja f’postijiet religjuzi bhal Loretu, Assisi, Bari
u f’Ruma fejn kien jghaddi hafna hin jitlob kemm fi knejjes Kif ukoll fil-Kolesijum,
il-post fejn hafna insara mietu martri.
San Guzepp Benedittu Labre miet nhar is-16 t/April 1783 u jinsab midfun fil-knisja
ta’ Santa Marija ai Monti f’/Ruma. Hu gie bejatifikat minn Papa Beatu Piju X1, fl-
1859 u kkanonizzat fl-1881 minn Papa Ljun X111. San Guzepp
hu I-patrun tal-pellegrini u tan-nies bla dar.

Zjara ta’ Labre f’ Malta




| Fostiz-zjaratlighamel fl-Ewro-
pa kien hemm dik f’Malta. L-
iktar maghrufa huma z-zjarat
fil-belt Valletta. Jinghad li kien
igatta’ hafna hin jitlob il-kari-
ta fuq l-ghatba tal-knisja tal-
Gizwiti. Tifkira ta’ dan hemm
kwadru ta’ dan il-qaddis fl-
istess knisja. Hu kien ihobb
jogghod jitlob fis-santwarju
tal-Madonna tal-Karmnu.
Zar ukoll il-gzira Ghawdxija
u l-iktar li kien ifittex kienet
lill-knisja ta’ San Gorg fil-Belt
Victoria. ~L-Ghawdxin rabtu
mieghu diversi leggendi u
stejjer.

Labre izur iz-Zejtun

Manuel Zammit, maghrufghax-
xoghol ta’ restawr tal-pittura
fil-knejjes taghna, jirrakkonta
dak li kien jghid nannuh, Piju
Zammit li ghex bejn 1-1863 u
1-1963. Piju kien jghix f’dar
vicin il-kappella tal-Madonna
tal-Bon Kunsill. Il-kappella tal-Bon Kunsill giet mibnija minn Neriku Testaferrata
Bonici fl-1750 mal-palazz tieghu. Maz-zmien din il-kappella saret ¢entru ta’ de-
vozjoni Marjana. Dan il-fatt seta’ kien li gibed lil Labre biex izur iz-Zejtun.

Piju Zammit jirrakkonta li x-xjuh kienu jghidu li San Guzepp Benedittu Labre kien
zar din il-kappella li fiha ghadda hin jitlob u wara qaghad jittallab il-karita fuq
iz-zuntier tal-knisja ta’ Sant’ Ang. It-tifkira ta’ din iz-zjara ghadha hajja fil-familja
Testaferrata Bonici billi ta’ kull sena I-ghada tal-festa tal-Madonna tal-Bon Kunsill

zmien saret ukoll pittura tal-qaddis xoghol il-pittur Guzeppi Calleja (1828 - 1915).
L-istess pittur pitter zewg pitturi ohra ta’ dan il-qaddis, fl-1864 pitter il-pittura li
hemm fil-knisja I-qadima tal-Karmnu, fil-Balluta u x-xoghol I-iehor jinsab fil-knisja
parrokjali tas-Siggiewi.

Din il-kitba saret biex izzomm tifkira ta’ wahda mill-grajjiet irrakkuntati fiz-Zejtun
fl-imghoddi, li zgur hafna minna gatt ma semghu biha.

Hajr lil Anna Spiteri Debono tal-ghajnuna taghha.




